
Сыбайлас жемқорлыққа қарсы іс- шара  

Тақырыбы: «Адал ұрпақ – жарқын болашақ» 

викторина ойыны 

Күні: «11» сәуір 2026 жыл 

Өткізілген орны: «Ақ ниет» балабақшасы 

Қатысқандар: 11 ата-ана, педагогтар 

Жауапты:Тәрбиешулер 

Хатшы: Сихова А.О. 

Жүргізілу барысы 

Жүргізуші: 

– Сәлеметсіздер ме, балалар! Бүгінгі біздің тәрбие сағатымыз «Адал ұрпақ – 

жарқын болашақ» тақырыбына арналады. 

– Адалдық дегеніміз – шындықты айту, біреудің еңбегін бағалау, уәдеде тұру, 

әділ болу. Адал адамға айналасындағылар сенім артады. 

– Ендеше, бүгінгі викторинамыз арқылы адалдық пен әділдік туралы 

білімімізді сынап көрейік! 

1-кезең. «Ойлан, тап!» 

Балаларға сұрақтар қойылады: 

1. Адалдық дегенді қалай түсінесің? 

2. Әділ адам қандай болады? 

3. Біреудің затын рұқсатсыз алуға бола ма? 

4. Досың қателік жасап қойса, не істер едің? 

5. Өтірік айту қандай жағдайларға әкелуі мүмкін? 

6. Неліктен уәде бергенде оны орындау керек? 

Әр дұрыс әрі толық жауапқа ұпай беріледі. 

2-кезең. «Адалдық па, әлде...» 

Жүргізуші әртүрлі әрекеттерді оқиды. Балалар оның адал немесе адал емес 

әрекет екенін анықтайды. 

 Досыңның қаламын сұрап алып, жұмыс соңында қайтару. 

 Бақылау жұмысында досыңнан жауап көшіру. 

 Жерден тауып алған затты иесіне қайтару. 

 Өз қателігіңді мойындау. 

 Біреудің еңбегін өз еңбегім деп көрсету. 

 Кезекте өз орныңды сақтау. 

3-кезең. «Жағдаятты шеш» 

1-жағдаят: 

Сен сыныпта досыңның жерге түсіріп алған ақшасын тауып алдың. Не 

істейсің? 



2-жағдаят: 

Досың үй тапсырмасын орындамай келіп, сенен көшіріп беруіңді сұрады. 

Қалай жауап бересің? 

3-жағдаят: 

Ойын кезінде сенің командаң жеңіліп келе жатыр. Ережені бұзып жеңуге 

мүмкіндік туды. Не істейсің? 

4-жағдаят: 

Сен бір нәрсені байқамай сындырып алдың, бірақ оны ешкім көрмеді. Қандай 

әрекет жасайсың? 

Балалар өз шешімдерін түсіндіреді. 

4-кезең. «Мақалды жалғастыр» 

Жүргізуші мақалдың басын айтады, балалар жалғастырады: 

«Өтіріктің құйрығы...» – бір-ақ тұтам. 

«Тура биде...» – туған жоқ. 

«Адалдық жүрген жерде...» – адамдық жүреді. 

«Еңбек етсең ерінбей...» – тояды қарның тіленбей. 

Қорытынды 

Жүргізуші: 

– Балалар, бүгін біз адалдық пен әділдіктің адам өміріндегі маңызды 

қасиеттер екенін түсіндік. Адал болу – тек шындық айту емес, сонымен бірге 

өз ісіңе жауапкершілікпен қарау, өзгелердің құқығын құрметтеу және әділ 

әрекет ету. 

– Әрқайсымыз күнделікті өмірде «Мен адал әрекет жасап жүрмін бе?» деп 

өзімізге сұрақ қойып отырайық. 

– Адал ұрпақ – елдің сенімді болашағы. Сондықтан әрқашан шыншыл, әділ, 

жауапты және мейірімді болайық! 

Барлығы бірге: 

«Адалдық – біздің басты құндылығымыз!» 
 

 

 
 

Төраға:                             Н.Джубаниязова 

                                                              

                                                    

 

                      

                                                                                     

 Хатшы:                          А.О.Сихова 

